
А г и т а т о р м у д
„!Пиманный“ совхозин! зклц 

парторганизац олн дунл по- 
литическ цӓӓлгъврин кӧдлмш 
делгрӱллгъяд онц ик килм- 
джӓн ӧгчӓнӓ. Совхозин эдл- 
ахуг цааранднь ӧскхд кӧдл- 
мшчнрин чидлинь негдӱлӓд, 
политическ болн производст- 
венн ӧргмдж гаргъад, диил- 
вр кӱцхднь тиим ӧовдл ик 
гидг демӓн ӱзӱлдж ӓнӓ.

Партнйн организац • тӱрӱн 
болдж агитколлектив гаргъад, 
агитатормуцин зерглӓнд поли- 
гическ кӧдлмш чидӓд кедж 
чадцхах медрлтӓ, терӱнд ду- 
ран тусхасн улс орулхд онь- 
ган ӧгв. Эн кӧдлмшин ашднь 
€5 кӱн агитатормудт батлгдв. 
Элн дунд КПСС-н член улс 
22, ВЛКСМ-н члед—33.

Агитатормудин ӧмн эклц 
лартийн организац цӓӓлгъврин 
кӧдлмш  келгънӓ тодрха тӧр- 
м ӱд тӓвӓд, хӧӧчнрин, ӱкрчн- 
рин механизатормудин хоор- 
нд соцдӧрлдӓ делгрӱлӓд, ӓмн 
кӱн болгъна тоод мах, ӱс, 
тос гаргългъар США-г ахр 
болзгин эргцд кӱцдж  давх 
кергт тӱрӱн болдж чидл ту- 
сх зӧвтӓ гидж заав. Энӱгӓн 
дахулад парторганизац сӓн

гардвр, бӱрдӓмджин кӧдлмш 
делгрӱллгъ теткв.

Партийн хургт коммунист- 
нр полнтическ кӧдлмшин тус- 
кар тӧр тӓвдж кӱӱндлгъиг 
тасрлтан угагъар кенӓ, агит- 
коллективин тооцан сонъсгд- 
на, энӱнӓ кӧдлмшин зура хӓ- 
лӓгднӓ, агитатормудин сове- 
щань хурагдад, кӧдлмшин 
дамшлтар сӱв-селвг болна. 
Эн учрар агитатормуд сӓн 
заадр, гардвр авад, кӧдлмш- 
тӓн киндж ,.ухан седклӓн тӓ- 
вдж кӱцӓнӓ. ^

Нидн джил совхозин кӧдл- 
мшин дигнь урдкасн темдгтӓ 
сӓн болв. Хӧд, бод малин 
тоогъинь ӧсклгънӓ зура кӱ- 
цӓгдв, 100 нӓӓднр хӧн болгъ- 
нас 95 хургън авгдв, тугъл- 
муд авлгъна зура 94 процент 
кӱцв. Совхоз мах, ноос госу- 
дарствд орулдж ӧглгънӓ зу- 
рагъан давулдж кӱцӓв, хӧн 
болгънас 5,9 кг ноос кир- 
гъдж авгдв/ 1957 джил сов- 
хоз 980 минъгън арслнъга 
ору авб.урдк джилмӱдт болх- 
ла гарута кӧдлдг бӓӓсмн.

Мал ӱвлзӱллгън совхозд 42 
онц-онц газрт кегдджӓнӓ. 
Кӧдлдж йовх улсин. тонь ик

олн. Тер бийнь агитатор кӧ- 
длмш эс кздж ӓх газр уга. 
Хӧӧчнрин болн ӱкрчнрин 
бригад болгънар тедн яовдж, 
агитатор кӱӱнӓ итклтӓ ӱнн 
ӱгӓрн, бийиннь ӱлгӱрӓрн ӓмт 
дахулдж , теднӓ шунлтинь 
мал ӱвлзӱллгъиг гару уга 
сӓӓнӓр кехин, мачас гардг 
эдл-уушиг ӧӧдлӱлхин тӧлӓ 
делгрӱлдж йовна.

Гурвдгч фермин агитатор- 
муд д^унд а х  хӧӧч Б. Г. Очи- 
ров йовна. Э н—шунмгъа аги- 
татормуцин негнь. Хӧӧчнр 
хоорнд соцдӧрлдӓ бӱрдӓгъӓд, 
сар болгън дигинь кенӓ. 
Кӱӱндвр келгън, газет умш- 
лгън бригалт тасрлтан уга 
болна. Очиров бийнь дамшлт- 
та хӧӧч, энӱнлӓ кӧдлдж йовх 
улс сӓн ӱлгӱр авч, кӧдлмшӓн 
ӧдр ирвӓс ясад йовна. 1957 
джилд 104 процент хургъ ав- 
сн, эн джил 130 процент 
кӱргхин тӧлӓ, хӧн болгънас 
0,5 кг ноос авхин тӧлӓ бри- 
гад ноолддж йовна.

Цӓӓлгъврин кӧдлмшиг соц- 
дӧрлдӓ делгрӱллгънлӓ за- 
лгъдж кегъӓд, сӓн диилвр 
кӱцдж йовх агитатормудин 
тоод ӱкрчнр Ш укамов, Ман- 
джиев, КПСС-н член Чонка- 
ев, комсомолец ӧ ч и р о в—эд- 
ниг бас заах кергтӓ. Эдн бий-

снь кӧдлмшин ӧмн нӱӱрт 
йовцхадж, наатксан уралан 
залдж йовх тоомсрта агита- 
тормуд.

Чилгр селӓнд кӧдлдж ӓх ин- 
теллигенц улс агитатормудин 
зерглӓнд йовдж, бас ик сӓн 
кӧдлмш кӱцӓджӓнӓ. Зуг сур- 
гъулин багшнр дундас 9 аги- 
татормуд бӓӓнӓ. КПСС-н чле- 
нӓ кандидат, багш В. Близ- 
нюк центральнусадьбнн агит- 
пунктин заведующд батлгд- 
сн, шунмгъа кевӓр кӧдлмшӓн 
бӱрдӓдж кӧдлджӓнӓ. Энӱнӓ 
гардджах агитпункт полити- 
ческ цӓӓлгъврин кӧдлмш бӱр- 
дӓлгънӓ центрт хӱврдж , олн- 
ӓмтнӓ заргъс суньгъхд ӱзм- 
джтӓгъӓр кӧдлв. Сунъгъвр 
давсна даруд чигн агитпунк- 
тин шамнь унтрсн уга, ода 
болхла улм герлтдж шатдж 
бӓӓнӓ.

Совхозин а г и т а т о р м у д  
СССР-н Д еед .Ссветд сунъ- 
гъвр кехин туск Указмуд 
барлгдсн дарунь, участксурн 
гарч, сунъгъачнрт сонъсхдж 
келдж ӧгцхӓв. Совхозд агит- 
пунктсин тонь ӧсӓд, арвнд 
кӱргдджӓнӓ. Эднӓ заведую щ  
улс батлгдчксн, политическ 
цӓӓлгъврин кӧдлмш делгрӱл- 
лгънӓ зура кегъӓд, кӧдлмшӓн 
эклцхӓв.

Эклсн 1958 джилд совхозин 
ӧмн эдл-ахугъан цааранднь 
хурдар ӧскхин тускар ик 
тӧрмӱд тӓвгдджӓнӓ. Совхозин 
хӧӧчнрин авсн даалгъврнь— 
100 н ӓ ӓ д н р  хӧн болгънас 
115-д хургъ, хӧн болгънас 
6,5 кг ноос киргъдж авх бол- 
джана. Кӧдлмшин сӱ л аш н ь  — 
государствл 2 сай зр слн ъ о р у  
орулдж  ӧглгън болхмн. Сов- 
хозин кӧдлмш чнр даалгъвран 
кӱцӓхин тӧлӓ эртӓр хӧд хур- 
гълулхд их оньган тӓвдж ӓнӓ. 
7000 хӧн ӱвлӓр хургълхм н, 
эднд 11 дулан катг белн к е г ^  
дси бӓӓнӓ.

Увлӓр хӧд хургълуллгъ  
келгън совхозд тӱрӱн эклдж  
кегдджӓнӓ. Эн учрар агита- 
тормуд ил цӓӓлгъвр кецхӓв, 
отармуд болгънд эн тускар 
кӱӱндвр болв, дамшлтта хӧӧ- 
чнр улсин доклад сонъсгдв.

Совхозин парторганизацин^ 
агитатормуд политическ цӓӓ- т 
лгъврин кӧдлмшӓн цааранднь 
ясрулад, ӱниг олнд кӱргдж 
келӓд, совхозин цуг кӧдлӓч- 
нриг 1958 джилин зураг дии- 
лвртӓгъӓр кӱцӓхин, СССР-н 
Д еед Советд сунъгъврин ӧ д р — 
мартин 16-г—ӱзмдж тӓ кӧдлм- 
шӓр уктхин тӧлӓ чидлӓн хар- 
мнлго кӧдлдж йовцхана.

